
ᐅᖃᖃᑎᒌᒃᑐᑦ  
ᐊᑦᑕᕐᓇᖅᑕᐃᓕᒪᓂᐅᑉ ᒥᒃᓵᓄᑦ ᓂᕿᓕᐅᕆᓂᖅ 

ᐱᓕᕆᓕᕌᖓᕕᑦ ᓂᕿᓕᐅᕐᕕᒃᒥᑦ, ᐊᒦᕈᑎᒃᓴᑦ 
ᐊᒻᒪ ᐆᒍᑎᒃᓴᑦ ᐱᑕᖃᐃᓐᓇᐅᔭᕐᒪᑕ. ᑕᐃᒪᓐᓇ 
ᐋᓐᓂᕈᑎᖃᖅᖢᓂ ᐋᓐᓂᕐᓇᖅᑐᐊᓘᖕᒪᑦ, 
ᐊᑯᓂᕈᓗᒡᓗ ᒪᒥᓐᓇᓱᒃᐸᒃᖢᑎᒃ, ᐊᒻᒪᓗ 
ᐃᓛᓐᓇ ᐃᓅᓯᓕᒫᖅ ᐃᒃᐱᖕᓇᐃᓐᓇᐅᔭᓕᕐᓗᓂ, 
ᑕᑯᒥᓇᕈᓐᓃᕐᓗᓂ ᐊᒻᒪ ᐊᔪᕈᑎᒋᓕᕈᓐᓇᖅᖢᒋᑦ.

ᐆᒃᑑᑎᑦ ᐅᓗᕆᐊᓇᖅᑐᓄᑦ
•	 ᐆᓇᖅᑐᑦ ᐃᓕᓯᕝᕖᑦ (ᐃᒐᐃᑦ, ᐃᒐᐅᑉ ᐃᓗᐊ)
•	 ᐆᓇᖅᑐᑦ ᐆᑦᑎᓰᑦ (ᐃᐳᐊᓖᑦ, ᓵᑦᑐᔭᕐᕖᑦ)
•	 ᐆᓇᖅᑐᑦ ᓂᕆᔭᒃᓴᑦ ᐊᒻᒪ ᐃᒥᒐᒃᓴᑦ
•	 ᐃᑯᒪᔪᑦ – ᐱᔮᕆᔭᐅᓇᑎᒃ ᐅᕝᕙᓘᓐᓃᑦ ᓵᑐᔭᕐᓂᕐᒥᑦ ᐃᑯᒪᒧᑦ ? 

ᐊᒦᕐᓂᑯᐃᑦ  
ᐊᒻᒪ ᐆᓐᓂᑯᐃᑦ

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᑲᔫᑎᒃᓴᑦ
1.	 ᓴᓗᒪᔪᒥᑦ ᐋᕿᑦᑎᐊᕐᓯᒪᔪᒥᒃ 

ᐱᓕᕆᕝᕕᖃᖅᐸᒡᓗᓯ.
2.	 ᐃᒐᒧᑦ ᐳᐊᓗᓂᒃ ᐸᓂᕐᑐᓂᒡᓘᓐᓃᑦ 

ᐊᓪᓚᕈᑎᓂᒃ ᐊᑐᖃᑦᑕᕐᓗᓯ 
ᐆᓇᖅᑐᓕᕆᓕᕌᖓᔅᓯ. ᑕᒪᒃᑯᐊ 
ᖃᐅᓯᓕᖅᑎᑦᑕᐃᓕᒪᓗᒋ, ᐊᒻᒪᓗ 
ᖃᐅᓯᖅᑐᖅ ᐊᓪᓚᕈᑎ ᐆᓇᖅᑐᒧ 
ᐃᑲᔪᕋᔭᙱᑦᑐᖅ.

3.	 ᐆᓇᖅᑐᓂᒃ ᒪᑐᐃᕐᓯᒋᐊᕌᖓᔅᓯ 
ᐅᖓᓯᒋᖔᖅᑕᒃᑯᑦ ᒪᑐᐃᕐᐸᒡᓗᒍ.

4.	 ᖃᐅᔨᒪᓗᒋᑦ ᐅᒃᑯᓰᑦ ᐆᑦᑎᓰᓪᓗ ᐃᒐᐅ 
ᐃᓗᐊᓂᙶᕋᑖᖅᑐᑦ ᕿᓚᒃᓯᕝᕕᒋᓗᒍ 
ᐃᐳᐊ ᐊᓪᓚᕈᑎᒧᑦ ᐃᒋᑦᑕᕆᐊᓕᖕᒧᑦ. 
ᑖᓐᓇ ᐃᖃᐃᑎᑦᑎᔾᔪᑎᐅᔪᓐᓇᖅᑐᖅ 
ᓴᓇᖃᑎᖕᓄᓪᓗ ᓱᓕ ᐆᓇᓗᐊᕐᓂᖓᓂᒃ 
ᑎᒍᔭᕆᐊᒃᓴᖅ.

5.	 ᐃᐳᒋᔭᐅᔪᑦ ᐃᒐᐅᑉ ᑐᓄᐊᓄ ᑐᕌᖓᓗᒋᑦ 
ᓇᑎᐅᑉ ᖁᓛᓅᖓᖁᓇᒋᑦ.

6.	 ᐱᓕᕆᐊᖃᓕᕌᖓᕕᑦ ᐆᓇᖅᑐᒥᑦ 
ᓂᕿᓕᖕᒥᑦ, ᓂᐱᖁᕐᑐᓗᑎ ᑐᑭᓯᓇᕐᓗᓂ 
ᐅᖃᕆᐊᖃᖅᐳᑦ “ᑐᓄᑦᑎᐊᕐᓂᒃ” 
ᐅᕝᕙᓘᓐᓃᑦ “ᐆᓇᖅᑐᖅ” ᖃᓂᒋᔭᕐᓃᑦᑐᑦ 
ᐃᓕᖕᓂ ᐊᒃᑐᕐᓯᑳᓪᓚᖁᓇᒋᑦ

7.	 ᐃᓕᓯᕙᙱᓪᓗᓯ ᐆᓇᖅᑐᓂᒃ ᐆᑦᑎᓯᓂᒃ, 
ᓂᕿᓕᐅᕐᓂᕐᒧᑦ ᐊᑐᖅᑕᔅᓯᓐᓂᒡᓗ 
ᓂᕐᕆᓯᖃᕐᕕᖕᒧᑦ ᖃᐅᔨᑎᙱᓪᓗᒋᑦ 
ᐱᓕᕆᖃᑎᑎ.

8.	 ᐆᑳᓪᓚᒃᑯᕕᑦ, ᐋᓐᓂᖅᑐᕐᓯᐅᑎᓂᒃ 
ᐊᑐᕐᓗᑎ ᒪᓕᒡᓗᒍ ᐆᑕᐃᑦ 
ᖃᓄᐃᑦᑑᓂᖓᒍᑦ. ᐱᓕᕆᓕᓚᐅᙱᓐᓂᕐᓂ, 
ᖃᐅᔨᒪᑦᑎᐊᕐᓗᒋᑦ ᖃᐅᓯᒪᑦᑎᐊᕐᓗᒋᑦ 
ᓂᖀᑦ ᓴᓇᓂᐊᖅᑕᑎᑦ, ᐊᒻᒪᓗ ᖃᓄᖅ 
ᑲᒪᒋᔭᖃᕈᓐᓇᕆᐊᒃᓴᐃᑦ ᐆᑳᓪᓚᖕᓂᕈᕕᑦ:
•	 ᓲᕐᓗ, ᐆᓇᖅᑐᒥᒃ ᓱᒍᒥᑦ 

(ᑳᕋᒥᐅᖑᕐᑎᓪᓗᒍ), ᐆᒃᑯᕕ 
ᓂᒡᓕᓇᖅᑐᒥ ᐃᒪᕐᒧᑦ 
ᑯᕕᑎᕝᕕᒋᙱᓪᓗᒍ. ᓯᐅᕋᐅᔮᕐᑐᖅ 
(ᓱᑲᖅ) ᑎᓯᒡᓕᒐᔭᖅᑐᖅ 
ᐆᑦᑐᒥᑦ ᐅᕕᓂᖕᓂ, ᑖᓐᓇᓗ 
ᐱᐅᔪᓐᓃᖅᐹᓪᓕᕈᑎᐅᓗᓂ.

9.	 ᐆᓇᕐᓯᑎᓗᐊᖅᐸᙱᓪᓗᒍ ᐅᕐᓱᖅ, 
ᐃᑯᐊᓪᓚᑳᓪᓚᒍᓐᓇᕐᒪᑦ.

10.	ᐅᕐᓱᕐᒥᑦ ᐃᑭᑦᑐᖃᑳᓪᓚᒃᐸᑦ:
•	 ᖄᖓᓄᐊᕐᓯᓗᑎᑦ ᕿᐱᖕᒥᑦ 

ᓇᐅᑦᑎᐅᒃᑯᒫᖕᓂᑦ ᐅᕝᕙᓘᓐᓃᑦ 
ᖃᐅᓯᔪᒃᑐᒥᑦ ᐊᓪᓚᕈᑎᕋᓛᒥᒃ, 
ᐊᑐᕐᓗᑎᓪᓘᓐᓃᑦ ᖃᐳᐊᙳᔭᑦᑐᒥᒃ 
ᐅᕝᕙᓘᓐᓃᑦ ᖃᑦᑎᕈᑎᒥᑦ ᐸᓂᕐᑐᒥᑦ 
ᐃᓗᖃᖅᑐᒥᑦ.

•	 ᖃᒥᓪᓗᒍ ᐅᖅᓱᐊᓗᖃᕐᕕᖓ 
ᖃᒥᑦᑎᔾᔪᑎᖓᓘᓐᓃᑦ.

•	 ᐊᑐᖅᐸᙱᓪᓗᑎᑦ ᐃᒪᕐᒥᒃ 
ᐅᕐᓱᒧᑦ ᐃᑯᐊᓪᓚᒃᑐᒧᑦ – ᑖᓐᓇ 
ᐃᒪᖅ ᓯᕿᑲᑕᓕᖅᑎᑦᑎᔭᒻᒪᑦ 
ᐅᕐᓱᐊᓗᖕᒥᑦ, ᑖᔅᓱᒥᖓᓗ ᐃᑯᒪᔪᒥᑦ 
ᓇᒧᕈᓘᔮᖅᑎᑦᑎᓕᔭᖢᓂ.

•	 ᑎᒍᓯᕙᙱᓪᓗᓯ ᐃᑯᐊᓚᔪᒥᒃ ᐆᑦᑎᓯᒥᒃ.



ᐊᑐᖅᑕᐅᔪᓐᓇᖅᑐᑦ ᐊᖏᖅᑕᐅᓯᒪᓂᒃᑯᑦ ᐅᑯᓇᙵᑦ WorkSafeBC (ᑦᑕᓇᙱᑦᑐᒥ ᐱᓕᕆᓂᕐᒧᑦ ᐳᕆᑎᔅ ᑲᓚᒻᐱᐊᒥᑦ).

ᐆᓇᖅᑐᓂᒃ 
ᒪᑐᐃᕐᓯᒋᐊᕌᖓᔅᓯ 
ᐅᖓᓯᒋᖔᖅᑕᒃᑯᑦ 
ᒪᑐᐃᕐᐸᒡᓗᒍ.

ᐃᒐᒧᑦ ᐳᐊᓗᓂᒃ 
ᐸᓂᕐᑐᓂᒡᓘᓐᓃᑦ 

ᐊᓪᓚᕈᑎᓂᒃ ᐊᑐᖃᑦᑕᕐᓗᓯ 
ᐆᓇᖅᑐᓕᕆᓕᕌᖓᔅᓯ

ᐆᓇᕐᓯᑎᓗᐊᖅᐸᙱᓪᓗᒍ  
ᐅᕐᓱᖅ –  

ᐃᑯᐊᓪᓚᑳᓪᓚᒍᓐᓇᕐᒪᑦ.

ᐃᐳᒋᔭᐅᔪᑦ ᓇᑎᐅᑉ 
ᓇᓛᓃᑎᑉᐸᙱᓪᓗᒋᑦ.

ᐅᕐᓱᕐᒥᑦ ᐃᑭᑦᑐᖃᑳᓪᓚᒃᐸᑦ:
•	 ᖄᖓᓄᐊᕐᓯᓗᑎᑦ ᕿᐱᖕᒥᑦ ᓇᐅᑦᑎᐅᒃᑯᒫᖕᓂᑦ 

ᐅᕝᕙᓘᓐᓃᑦ ᖃᐅᓯᔪᒃᑐᒥᑦ ᐊᓪᓚᕈᑎᕋᓛᒥᒃ 
ᐊᑐᕐᓗᑎᓪᓘᓐᓃᑦ ᖃᐳᐊᙳᔭᑦᑐᒥᒃ 
ᐅᕝᕙᓘᓐᓃᑦ ᖃᑦᑎᕈᑎᒥᑦ ᐸᓂᕐᑐᒥᑦ 
ᐃᓗᖃᖅᑐᒥᑦ.

•	 ᖃᒥᓪᓗᒍ ᐅᖅᓱᐊᓗᖃᕐᕕᖓ 
ᖃᒥᑦᑎᔾᔪᑎᖓᓘᓐᓃᑦ.

•	 ᐊᑐᖅᐸᙱᓪᓗᓯ ᐃᒪᕐᒥᒃ
•	 ᑎᒍᓯᕙᙱᓪᓗᓯ ᐃᑯᐊᓚᔪᒥᒃ ᐆᑦᑎᓯᒥᒃ

ÉBOUILLANTAGES ET BRÛLURES  n  UUTTAQNIT UUTIQNITLU

ᐊᒦᕐᓂᑯᐃᑦ ᐊᒻᒪ ᐆᓐᓂᑯᐃᑦ  n SCALDS AND BURNS   n 

ᐊᑦᑕᓇᔾᔭᐃᖅᓯᒪᑦᑎᐊᕆᑦ ᓴᕕᖕᓂ ᐊᑐᕐᓗᓂ ᐊᒻᒪ ᐃᐱᒃᓯᒋᐊᕈᑎᕈᔪᖕᓂᒃ


